
Minuti tal-Laqgħa Nru27 (sebgħa u għoxrin) tad-disa’ (9) legislatura, tal-Kunsill Lokali x-Xgħajra li 

saret fil-bini amministrattiv tal-Kunsill Lokali nhar l-Erbgħa 9 ta’ Settembru, 2026, fl-4.00pm 

  

Preżenti: Il-Membri 

 

Is-Sindku Neil Attard 

Viċi Sindku 

 

Michael Mifsud 

 

Il- Kunsillier 

 
 
 
 

 

Mary Doris Borg 

Antonia Buttigieg 

Raymond Duncan 

 

L-Uffiċjal 

Is-Segretarju Eżekuttiv 

 

Ranier Busuttil 

  

Is-Sur Neil Attard ippresedja l-laqgħa. 
 
 
27.1. Item Nru 27.1 fuq l-Aġenda –Attendenza u apoloġiji.     
   

27.1.1  Il-Laqgħa bdiet fl-4.00pm u kulħadd kien preżenti. 

 

 27.2.    Item Nru. 27.2 fuq l-Aġenda – Kunsiderazzjoni u Approvazzjoni tal-Minuti; 

 

27.2.1 Il-Minuti tal-laqgħa 26 ittieħdu moqrija u ġew approvati unanimament. 
 

  

27.3  Item Nru. 27.3 fuq l-Aġenda  - Komunikazzjoni mis-Sindku 

 
27.3.1 Is-Sindku tkellem dwar il-permess ta’ Triq it-torri t’Alof de Wignacourt qal huwa 

regolari għalhekk ma nistgħux nitfgħu oġġezzjoni. Bħala Kunsill nistgħu nagħmlu kuntatt mal-
iżviluppatur sabiex nitkellmu miegħu biex jaħdem bl-inqas inkonvenjent possibbli.  

27.3.2 Is-Sindku qal li bħalissa qed jiġi mfassal l-abbozz tat-tender tal-ġbir ta’ skart. Il-
Kunsill huwa mitlub jibgħat xi proposti jew nuqqasijiet li kellna tul l-aħħar kuntratt. Il-
Kunsill wara diskussjoni qabel li jelenka dawn il-kundizzjonijiet: 
 
Il-ġabra issir wara it- 8pm 
Ikollna kuntatt dirett mal-kuntrattur 
Facilta li noħorġu default notice dirett mil-Kunsill 
Il-Kuntrattur ikollu l-obbligu li jnaddaf jekk aċċidentalment tinfetaħ xi borża u tixxerred fit-triq. 
 
27.3.3 Is-Sindku tkellem dwar l-iskema SPI/SCI/07/2026 – Finazjament – Attivitajiet 
Kulturali Annwali 2027 u qal li deadline huwa 30 ta’ Settembru. Is-Sindku ipprezenta draft 
tal-applikazzjoni u kulħadd qabel. 
 

 
27.4 Item Nru 27.4 fuq l-Aġenda –  Tweġibiet għall-mistoqsijiet tal-Kunsilliera 

 
27.4.1. Is-Sur Michael Mifsud ippropona li nduru l-ispralli sabiex ma jkollnix problema 
meta tibda tagħmel ix-xita. Kulħadd qabel.  

 
27.4.2 Is-Sur Mifsud ippropona wkoll li jsiru slow markings fi Triq it-torri ta’ Alof De 
Wignacourt kantuniera ma’ Triq il-Fortizza tal-Grazzja. Kulħadd qabel. Apparti hekk 
żied ukoll li nduru s-sleeping police li għandna fil-preżent għaliex hemm ħafna 
minnhom bil-biċċiet neqsin.   
 
27.4.3 Is-Sa. Doris Borg tkellmet fuq l-attivita li kellha mar-residenti għall-festa tal-
Madonna ta’ Loreto. Hi qalet li kulħadd ħa gost u kellha parteċipazzjoni numeruża. 
 
27.4.4 Is-Sa. Borg staqsiet dwar il-van tal-Kunsill meta ser ikun disponibbli. Is-Sindku 
qal li bħalissa ser jinħareġ it-tender. 
 
27.4.5 Is-Sa. Borg staqsiet jekk l-iskema tal-annimali, speċjalment biex isir dogs park, 
ħarġitx. Is-Sur Michael Mifsud wieġeb fin-negattiv. Is-Sindku kompla u qal li fil-
proġett tal-park madwar il-fortizza hemm inkluż ukoll Dogs’ Park.  
 
27.4.6 Is-Sa. Borg ipproponiet li nibdew nagħmlu korsijiet tal-kompjuter u 
Intelligenza Artifiċjali u kulħadd qabel magħha. Għalhekk ser tkun qed tagħmel 
kuntatt mal-Onor. Ray Abela biex tara x’hemm possibbli bħalissa. 
 
27.4.7 Is-Sa. Borg staqsiet dwar in-nursery sabiex tmur tara l-post jekk hux adatt 
għat-tagħlim tat-tfal tal-privat minflok AlijoyCentre fi Triq San Gakbu. Dan wara li s-
sid ħabbrilnali mhux ser ikompli bil-kirja. Is-Sindku qal li in-nursery hija adatta kull ma 
għandha bżonn hija daqxejn ta’ manutenzjoni inġenerali, bħal tibjida etc. 

27.4.8 Is-Sa Borg ipproponiet li jibda jkollna Jum ix-Xgħajra li fih nirrikonoxxu persuni 
li jkunu  taw ġih lix-Xgħajra tul iż-żminijiet. Kulħadd qabel però l-ewwel nippruvaw 
nagħmlu riċerka u naraw jekk diġà kienx jeżisti fil-passat sabiex inkunu nistgħu 
inżommu l-istess data. 
 
27.4.9 Is-Sa. Borg qalet li fuq talba fil-laqgħat preċedenti għamlet riċerka fuq in-nies li 
għandna toroq imsemmijin għalihom u hekk għandna aktar informazzjoni min kienu. 
 
27.4.10 Is-Sa. Borg tkellmek dwar il-proposta tal-Presepju li jkun installat fiss għal tul 
is-sena kollha u ssuġġeriet li jsir fejn il-Belveder fuq il-Bankina għaliex wiesa ħafna u 
joqod sew. Għalhekk ser iġġib aktar informazzjoni sal-laqgħa li jmiss u dimenzjonijiet. 
 
27.4.11 Is-Sa. Borg staqsiet meta ser issir il-laqgħa pubblika u wara diskussjoni sar 
qbil li ssir f’Diċembru. 
 
27.4.12 Is-Sur Raymond Duncan ippropona nistgħux ninstallaw cameras fi Sqaq San 
Lawrenz għaliex kellu talba mir-residenti. Is-Sindku qallu issa kif jingħalaq il-proċess 
tat-tender ser inkunu qed infasslu pjan ta’ fejn ser jitwaħħlu l-cameras kollha. 
 
27.4.13 Is-Sur Duncan staqsa jekk kelniex aktar kuntatt mas-Sur Darren Grasso tas-
SEM. Is-Sindku qallu li iva u li qed jaħdem fuq BOQ għal proġett ta’ tisbieħ permezz 
ta’ pots li jiddendlu ma galleriji etc etc u nkunu nistgħu insebħa aktar il-lokal. 
 
27.4.14 Is-Sur Duncan qal li dan l-aħħar kellu ħafna ilmenti fuq ir-riħa ta’ Drenaġġ li 
ġejja minn ta’ Barkat. Kulħadd ikkonferma dan u sar qbil biex tintalab laqgħa mat-
tmexxija tal-impjant. 
 
27.4.15 Is-Sinjura Antonia Buttigieg qalet li hemm tabella Danger fil-Fort Park li 
inqalet u tajjeb li nirrangawa. 
 
27.4.16 Is-Sinjura Buttigieg qalet li fil-kantuniera ta’ Triq iċ-Ċern ma’ Triq Karmelo 
Ritchie hemm post battal u għandha ilmenti li qiegħdin joħorġu l-ġrieden minnu. Is-
Sindku qal li l-Kunsill ma jista jagħmel xejn fil-privat però jista’ jirrapporta mal-
Environmental Health. 
 
27.4.17 Is-Sa. Buttigieg staqsiet meta ser isiru l-bollards tal-ħadid li kellhom isiru fi 
Triq San Ġakbu. Is-Sindku qallha li fil-ġimgħat li ġejjin. 

27.4.18 Is-Sa. Buttigieg qalet li l-bir tal-Belveder ser jerġa jiġi tal-bowser sabiex 
nimlewħ iktar. 

 
27.5 Item Nru. 27.5 fuq l-Aġenda –  Rapporti 

 

27.5.1  Ma kienx hemm rapporti bil-mitkub. 

 

27.6 Item Nru. 27.6 fuq l-Aġenda - Items oħra ta’ Xogħol ieħor tal-Kunsill Lokali li jkunu 

meħtieġa; 

 

27.6.1 Ix-xogħol ġie diskuss kollu aktar kmieni. 

 

27.7  Item Nru. 27.7 fuq l-Aġenda – Kunsiderazzjoni u Approvazzjoni tal-iskeda ta’ pagamenti; 

  
 27.7.1 Pagamenti b’numru 26 ġew approvati unanimament. 
 
 
27.8 Item Nru. 27.8 fuq l-Aġenda – Mozzjonijiet; 
  
 27.8.1 Ma kienx hemm mozzjonijiet bil-miktub. 
   
 
27.9 Item Nru. 27.9 fuq l-Aġenda – Tmiem tal-laqgħa u data tas-seduta li jmiss 
  

27.9.1 Il-laqgħa intemmet fil-5.20pm u ġiet aġġornata għal nhar il-Ħamis 8 ta’ Ottubru fl-
4.30pm. 

    

 

 

 

 

_______________________     _______________________ 

Ranier Busuttil       Neil Attard 

Segretarju Eżekuttiv      Sindku 


